
Søknad om driftsstøtte for 2017. 
 
Odda vegfinans AS er etablert som eit svar på regjeringa og Stortinget sine føresetnader om at 
prosjektet Seljestad-Vågsli på E134 skal delvis bompengefinansierast. 
 
Selskapet har så langt bare lukkast med å få i gang reguleringsarbeid ved hjelp av låneopptak på 2,5 
mill kr (renteberande lån frå Hordaland FK) som er stilt kostnadsfritt til rådvelde for Statens 
Vegvesen. Status for dette reguleringsarbeidet, etter fleire rundar, er at vi nå kan vente forslag til 
reguleringsplanar før sommaren. Det er då sannsynleg at kommunal handsaming er ferdig seinast eit 
år etter det. 
 
Første del av prosjektet, Seljestad-Røldal, er med i Stortingsmeldinga om NTP 2018-29 som blei lagt 
fram tidleg i april, med byggestart i 2024. Vi er ikkje fornøgd med så sein byggestart og arbeider 
derfor for tidlegare byggestart og prosjektstart, dvs. byggeplan og anbudsprosess. 
I tillegg blir det arbeidd for på ny å få inn ein komitémerknad om førehands- og parallellinnkreving av 
bompengar. Vi har tru på at dette kan lukkast og at vi kan få utarbeidd ei konkret bompengesak med 
utgangspunkt i stortingsbehandlinga og sidan prosjektet Seljestad-Røldal er fullfinansiert i NTP-en. 
 
Inntil selskapet kjem i gang med bompengeinnkreving er vi avhengig av tilskot til drifta og til 
rentekostnaden med lånet på 2,5 mill kr. 
 
Odda kommune har vedtatt å løyve 100.000 kr årleg for perioden 2015-17. 
Budsjettet for 2017 er derfor utarbeidd med utgangspunkt i vedtaket frå Odda. Vidare har vi lagt til 
grunn same tilskot frå Hordaland FK som vi fekk i 2015 og 2016. E134 Haukelivegen AS har etter 
søknad innvilga tilskot med 50.000 kr. Økonomiprognose for 2017 basert på budsjett og erfaringstal 
hittil er lagt ved søknaden.  
 
Årsmelding og rekneskap for 2016 er godkjend av styret og blir handsama av generalforsamlinga den 
30. mai. Dette er lagt ved denne sendinga. 
 
Vi håper på positivt svar på søknaden. Ta eventuelt kontakt om saka. 
 
 
Med vennleg helsing 
Odda vegfinans AS 

 
Børge Skårdal 
97037989; firmapost@oddavegfinans.no 

Odda vegfinans AS Prognose 2017

2 017                       

Inntekter
Tilskot frå Hordaland FK 130 000                   

Tilskot frå Odda kommune 100 000                   

Tilskot frå øvrige aksjonærar

Andre tilskot 50 000                     

SUM INNTEKTER 280 000                   

Utgifter
Møte- og reiseutgifter 30 000                     

Godtgjering dagleg leiar løn og arb.g.avgift 85 000                     

Utgifter styret (honorar og tapt arb.forteneste) 50 000                     

Rekneskap, revisjon og diverse 50 000                     

SUM DRIFTSUTGIFTER 215 000                   

Kapitalkostnader 50 000                     

SUM UTGIFTER 265 000                   

RESULTAT 15 000              

Årsmelding for 2016. 

Innleiing. 
Odda vegfinans AS blei stifta 30. november 2010. Føremålet til selskapet er definert i §3 i vedtektene og lyder 
slik: 
Selskapet sitt føremål er å stå føre delfinansiering av planlegging og bygging av ny veg og ny 
tunnelløysing for E134 innafor planområdet som er definert i vedtekne kommunedelplanar for Odda 
og Vinje kommunar frå 2008, og å bidra til rask og god realisering av prosjektet. Selskapet har ikkje 
erverv som føremål. 
 
Arbeidet i perioden. 
Det er halde 2 styremøte i 2016. 
 
Saker som det er arbeidd med: 

 Årsoppgjer og generalforsamling inkl. saksførebuing 

 Prosjektdrøfting og -oppdatering 

 Finansiering og økonomi for selskapet inkl. budsjett 

 Ny avtale med dagleg leiar 

 Kontakt med Statens vegvesen om prosjektoppdatering og bompengeutgreiing 

 Initiativ mot samferdselsdepartementet om OPS-avklaring og oppstart av bompengeutgreiing 

 Initiativ mot kommunar og fylkeskommunar om fornya bompengevedtak 

 Det er sendt høyringsuttale til NTP-forslaget frå Vegvesenet 
 
Forskottering av planleggingsutgifter. 
I tråd med inngåtte avtaler er det betalt ut 2,5 mill kr til Statens vegvesen som forskottering av 
planleggingsutgifter knytt til E134 Haukelifjell. Utbetalinga er finansiert med tilsvarande låneopptak i Hordaland 
fylkeskommune. Desse transaksjonane blei gjort i desember 2012.  
Når bompengeinnkrevinga kjem i gong, vil inntektene frå denne dekke inn desse utgiftene. 
 
Finansiering og økonomi. 
I 2016 er driftsutgiftene dekt gjennom tilskot frå Odda kommune og Hordaland fylkeskommune. 
Odda kommune har også gitt tilsagn om tilskot med 100.000 kr for 2017. Hordaland fylkeskommune må søkast 
årleg. 
 
Selskapet arbeider for å kome i gang med bompengeutgreiing så snart NTP-en er lagt fram, sidan det er eit 
vilkår frå Vegvesenet si side at prosjektet er med i stortingsmeldinga. Vi bygger m.a. på komitémerknad i 
inneverande NTP om førehands- og/eller parallellinnkreving. 
 
Status planarbeid. 
Det har dessverre dratt ut i tid å få fram reguleringsplanar til kommunal handsaming etter plan- og 
bygningslova. Det er nå fem år sidan starten på reguleringsarbeidet. Problema har vore knytt til austleg del av 
prosjektet, men Vegvesenet har sett seg imot å dele reguleringsarbeidet. 
Status på arbeidet er nå at Vegdirektoratet og Samferdselsdepartementet i januar 2016 har blitt samde om den 
standarden som skal leggjast til grunn for vidare planarbeid. Auka standard og regulering av 2 løp for dei to 
lange tunnelane har ført til ein ekstra runde med planlegging. Det blir nå lova at forslag til reguleringsplanar 
skal vere klare til juni 2017. 
 

  



NTP 2018-29. 
Plangrunnlaget for NTP 2018-29 som blei lagt fram 29. februar 2016, har delt prosjektet på fjellet i to i Røldal, 

der Seljestad-Røldal er fullfinansiert i perioden, men med oppstart først i 2022/23 og føresett høg ramme for 

NTP. For dette prosjektet er det lagt inn 900 mill i bompengefinansiering av totalt 4,4 mrd, dvs 20%.  

Den andre delen av prosjektet, Røldal-Vågsli, er ført opp med oppstart tidlegast i 2024 og føresett høg ramme. 

Prosjektet er ikkje fullfinansiert i NTP-perioden noko som betyr ferdigstilling etter 2029.  

Ei problematisk side ved dette prosjektet er at løysinga det nå blir planlagt etter, ikkje gir full vintersikkerhet. 

Førsteprioritet for selskapet er å kome i gang med byggestart på Seljestad-Røldal i første fireårsperiode. Dette 

er det brei oppslutning om både politisk og i næringslivet. 

 
Aksjonærforhold. 
Selskapet har 13 aksjonærar. Dette er: 
 
Aksjonær Aksjetal Pålydande SUM

Hordaland fylkeskommune 130                 1 000             130 000         

Odda kommune 10                   1 000             10 000           

Vinje kommune 10                   1 000             10 000           

Seljord kommune 10                   1 000             10 000           

Vindafjord kommune 10                   1 000             10 000           

Etne kommune 10                   1 000             10 000           

Ullensvang herad 10                   1 000             10 000           

Haugesund kommune 10                   1 000             10 000           

Tysvær kommune 10                   1 000             10 000           

Tokke kommune 10                   1 000             10 000           

Jondal kommune 10                   1 000             10 000           

Kviteseid kommune 10                   1 000             10 000           

Kvinnherad kommune 10                   1 000             10 000           

TOTALT 250                 1 000             250 000          
 
 
Styre og administrasjon. 
 
 
Styret fram til generalforsamlinga 7. juni. 
Styremedlem     Personleg varamedlem 
Elisabeth Eide Tharaldsen, leiar, Hordaland FK Aslaug Hellesøy, Hordaland FK 
Einar Lutro, Hordaland FK    Anne Marit Buer, Hordaland FK 
Agnar Aarskog, Hordaland FK   Jostein Ljones, Hordaland FK 
John Opdal, Odda kommune   Elisabeth W. Hauge, Odda kommune 
Hilde Alice Vågslid, Tokke kommune  Arne Vinje, Vinje kommune   
  
 
Styret etter generalforsamlinga 7. juni. 
Styremedlem     Personleg varamedlem 
Toralv Mikkelsen, leiar, Hordaland FK  Linda Haugland Jondahl, Hordaland FK 
Benthe Bondhus, Hordaland FK   Anne Marit Buer, Hordaland FK 
Gunnar Moland, Hordaland FK   John Opdal, Hordaland FK 
May Britt Vihovde, Haugesund kommune  Ole Johan Vierdal, Vindafjord kommune 
Tone Edland, Vinje kommune   Øystein Høgetveit, Vinje kommune 
 
 
Det er utbetalt styrehonorar i samsvar med vedtak på generalforsamlinga i 2016. Selskapet har tilsett dagleg 
leiar i deltid.  Det er i 2016 utbetalt 75.000 kr i løn til dagleg leiar. 

